
Deficit pažnje/hiperaktivni poremećaj (ADHD) je razvojni poremećaj koji se manifestuje nepažnjom, hiperaktivnošću i impulzivnošću. Oštećenje sluha predstavlja nemogućnost ili smanjenu mogućnost primanja, provođenja i registrovanja slušnih podražaja što može prouzrokovati različite štetne posljedice u psihičkom, socijalnom, komunikacijskom i kulturnom životu osobe koja je pretrpjela oštećenje sluha.
Ciljevi ovog istraživanja bili su: ispitati učestalost ADHD sindroma kod gluhe i nagluhe djece, zatim ispitati da li postoje razlike u učestalosti i karateristikama ADHD sindroma kod gluhe i nagluhe djece, u odnosu na spol; u odnosu na dob i u odnosu  na stupanj oštećenja sluha. Istraživanje je obuhvatalo 82 ispitanika oštećena sluha uzrasta do 14 godina, koji pohađaju odgojno-obrazovni proces u Sarajevu i Tuzli. Deficit pažnje/hiperaktivni poremećaj utvrđen je u 14 (17%) gluhe i nagluhe djece. Najizraženiji simptomi u ukupnom uzorku su simptomi  nepažnje. ADHD poremećaj je češći kod dječaka oštećena sluha (19.1%) nego djevojčica (14.3%), ali ta razlika nije statistički značajna. Kod djece oštećena sluha muškog spola izraženi su sumptomi nepažnje, hiperaktivnost i impulzivnosti a kod ženskog spola najizraženiji su simptomi nepažnje. Postoji statistički značajna razlika u učestalosti ADHD-a  kod ispitanika u odnosu na dob (p<0.001.). Učestalost je veća u skupini ispitanika od 3-7 godina (53.3%), za razliku od skupine ispitanika od 8-14 godina (9%). Najizraženiji simptomi ADHD-a kod ispitanika od 3-7 godina su simptomi nepažnje i hiperaktivnosti, u starijoj dobi simptomi nepažnje i hiperaktivnosti se znatno smanjuju. Statistički značajna razlika nije pronađena u učestalosti ADHD-a u odnosu na stupanj oštećenja. Učestalost ADHD-a u skupini gluhih učenika iznosi 10.6%, dok u skupini nagluhih učenika, učestalost je 25.7%. Kod nagluhih ispitanika pored kombinovanog tipa izraženi su simptomi hiperaktivnosti i impulzivnosti, a kod gluhih kombinovani tip bez prisustva simptomi hiperaktivnosti i impulzivnosti.
